Kolegji hap hetimin gjygésor pér
prokurorin Dritan Peka

Kolegji i Posagcém i Apelimit dégjoi parashtrimet e paléve, ndérsa pranoi prova té
reja né ankimin e Komisionerit Publik kundér vendimit t&¢ Komisionit té Pavarur té
Kualifikimit pér konfirmimin e drejtuesit té Prokurorisé sé Apelit té Tiranés Dritan
Peka.

Seanca pér prokurorin Dritan Peka né Kolegjin e Posa¢ém té Apelimit. Foto BIRN

Kolegji i Posacém i Apelimit celi t& mérkurén hetimin gjygésoré né céshtjen ndaj
drejtuesit té Prokurorisé sé Apelit té Tiranés Dritan Peka. Peka do té rivlerésohet né
KPA, pasi Komisioneri Publik Dariel Sina ankimoi né té tre kriteret vendimin e
Komisionit té Pavarur té Kualifikimit gé e konfirmonte até né detyré.

Né seancé Komisioneri Publik parashtroi se kundérshtonte arsyetimin e KPK pér
disa nga problemet gé ishin gjetur gjaté hetimit administrativ dhe se KPA duhej té
vendoste “shkarkimin e subjektit té rivlerésimit” pér deklarim t& pamjaftueshém dhe
pér cénim té besimit té publikut te drejtésia. Komisioneri po ashtu paragiti disa
denoncime té reja dhe kérkoi hetimin e tyre dhe njé analizé té re financiare nga
Kolegji, ndérsa pretendoi se Peka rezultonte me bilanc negativ né disa vite.

Peka gé u paragit me avokat né seancén publike arsyetoi se vendimi i KPK ishte i
drejté, ndérsa solli tre prova gé sipas tij kundérshtonin ankimin, pérfshi njé analizé
financiare qé sipas tij provonte se nuk kishte bilanc negativ. Ai kérkoi kohé pér t'iu
pérgjigjur denoncimeve té reja, té cilat Komisioneri i paragiti né seanceé.

Céshtja po hetohet nga trupa gjykuese e kryesuar nga Natasha Mulaj, me relatore
Rezarta Schuetz dhe anétar Ardian Hajdari, Luan Daci, Sokol Como.

Dritan Peka e ka filluar karrierén né sistemin e drejtésisé né Shqipéri né vitin 1997 si
prokuror né Tirané dhe mban postin e drejtuesit té Prokurorisé sé Apelit té Tiranés
prej vitit 2015. Procesi i vetingut pér té u krye nga trupa gjykuese e pérbéré nga
Roland llia, Lulzim Hamitaj dhe Olsi Komici, té cilét vendosén unanimisht
konfirmimin e tij né detyré.

Parashtrimet

Ankimimi i Komisionerit Publik pérfshin té tre kriteret e rivierésimit dhe éshté i bazuar
mbi dokumentet e hetimit té pérfunduar tashmé nga Komisioni i Pavarur i Kualifikimit
si dhe denoncime té reja té mbérritura né adresé té Pekés. Njéri prej denoncimeve,
sipas Komisionerit Sina ngre dyshime pér lidhje me persona té inkriminuar, ndérsa
njé denoncim i dyté pér térheqgjen paraprake nga ankimi ndaj njé vendimi penal dhe
njé denoncim né lidhje me shortimin e ¢éshtjeve.

Komisioneri Darjel Sina tha fillimisht se Peka kishte béré deklarime té pasakta né
lidhje me pagesat pér njé apartament né Tirané. Sipas Sinés kishte njé séré
ndryshimesh mes deklarimeve vjetore pér ILDKPKI dhe deklaratés veting.

Peka e kundérshtoi kété pretendim duke u justifikuar kryesisht me faktin se béhej
fjalé pér deklarime té hershme dhe pér formularé gé si¢ tha ai nuk kishin pasur
hapésiré pér detaje.

Sina pretendoi se Peka kishte cénuar besimin e publikut te drejtésia dhe kishte
pérfituar njé kredi té buté si i pastrehé&, ndérsa kishte pasur njé shtépi. Kredia e buté
e marré nga bashkéshortja e Pekés, u cilésua nga KPK se nuk prekte subjektin, por
Komisioneri thoté se ai ka cénuar etikén dhe se kredia e marré pér strehim ishte
pérdorur pér té bleré shtépi né Orikum.

Peka justifikoi veprimet e tij dhe bashkéshortes duke pretenduar se apartamenti gé
ata kishin bleré nuk ishte ende né pronési té tyre dhe se né kohén kur aplikuan pér
kredi té buté nuk kishin siguri mbi té. “Mund té pérfundonim né mes té katér
rrugéve”, tha Peka.

Ndérkohé ai tha se pasi ishte marré kredia e buté, pasigurité pér apartamentin e
bleré né Tirané rané dhe meqgenése nuk kishin pse e kthenin krediné pas ajo u
pérdor pjesérisht pér arredim dhe pjesa tjetér pér shtépiné né Orikum. Peka tha se
nuk kishte béré shkelje té etikés.

Sai pérket analizés financiare Komisioneri kérkoi njé rivlerésim nga Kolegji, ndérsa
numéroi disa vite me bilanc negativ dhe vuri né dukje se kishte pasaktési né
deklarimet e gjendjes cash.

Peka i kundérshtoi kéto gjetje dhe pretendoi se diferencat negative ishin minimale.

Komisioneri po ashtu tha se kihste probleme mbi rivlerésimin né kriterin e
profesionalizmit, pérfshi njé praktiké “té dyshimté” punésimi né Prokuroriné e Apelit
té Tiranés. BIRN ekspozoi né njé investigim té méparshém se i punésuari ishte
kunati i ish-Prokurorit té& Pérgjithshém, Adriatik Llalla; i rekrutuar nga Peka pa
shpallje publike, pa arsim pérkatés dhe i paguar edhe gjaté kohés gé nuk ndodhej né
Shqipéri.

Peka paraqiti né kété piké njé vendim té Prokurorisé sé Pérgjithshme gé kishte
hetuar ¢éshtjen bazuar né vendimin e KPK dhe kishte vendosur arkivimin e saj.

Njé denoncim nga njé person me inicialet E.P gé thoshte se Peka kishte kontakte
me persona té krimit té organizuar, u cilésua nga Peka si i rremé dhe KPA vlerésoi
né njé vendim té ndérmjetém se nuk kishte indicie dhe nuk do té merrej parasysh.

Kolegji vendosi té pranojé riceljen e hetimit dhe lejimin e marrjes né cilésiné e
provave té tre akteve té sjella nga Peka, qé pérfshinin njé shkresé nga Enti
Kombétar i Banesave; shkresé nga Prokuroria e Pérgjithshme pér hetimin disiplinor
né adresé té subjektit té rivlerésimit dhe analizé financiare té sjellé nga subjekti i
rivierésimit.

Ndérkohé njé vendim pér analizén financiare u la pér seancén e rradhés pasi
komisioneri té keté shqyrtuar provat e reja té sjella nga Peka. Seanca e rradhés u
caktua mé 14 shtator.

